
				এই পাতাটির মুদ্রণ সংশোধন করা প্রয়োজন। 

রাজ তদীয় গর্ভ দর্শনে পরম সস্তুষ্ট হইয়া মহিষীর ইচ্ছানুসারে সমস্ত প্রার্থিগণকে বাঞ্ছিতের অধিক ধন দান করিয়াছিলেন । ১৭ ।
রাজা পুনঃপুনঃ দেহদ বিষয়ে জিজ্ঞাসা করিলে পর শুভগৰ্ভ৷ মহিষী সরস্বতীর ন্যায় স্বয়ং সদ্ধৰ্ম্মের উপদেশ করিয়াছিলেন । ১৮ ।
পুণ্যরূপ মণিপরিপূর্ণ বিধিসম্বদ্ধ ধৰ্ম্মরূপ নিধি সুরক্ষিত হইলে উহ বিপদ ও বিপুল দুঃখ হইতে রক্ষা করিয়া থাকে। ১৯।
অতি দুর্গম পরলোকমার্গের পথিক ও সংসারস্থিত দুঃখতাপে তাপিত ব্যক্তিগণের পক্ষে ধৰ্ম্মসদৃশ স্নিগ্ধ ও ফলপূর্ণ মহান ছায়ারক্ষ অন্য আর নাই। ২০ । *
ধৰ্ম্মই অন্ধকারে আলোকস্বরূপ। ধৰ্ম্মই বিপদ-বিষের নাশক মণিস্বরূপ। ধৰ্ম্মই যাচকের পক্ষে কল্পতরুস্বরূপ। ধৰ্ম্মই পতন কালে হস্তাবলম্বনস্বরূপ। ধৰ্ম্মই জগজ্জয়ের রথশ্বরূপ। ধৰ্ম্মই পথিকের অবলম্বন পাথেয়স্বরূপ। ধৰ্ম্মই দুঃখ ও ব্যাধির মহৌষধ। ধৰ্ম্মষ্ট সংসারে ভয়োদ্বিগ্ন জনের আশ্বাসক । ধৰ্ম্মই তাপনাশক চন্দনকাননস্বরূপ। ধৰ্ম্ম ব্যতীত সজ্জনের স্থিরপ্রেমা অন্য বান্ধব আর নাই। ২১ ।
রাজা মহিষীর এইপ্রকার ধৰ্ম্মধবল বাক্য শ্রবণ করিয়া ভুবন ও জনমধ্যে একমাত্র ধৰ্ম্মকেই আশ্রয়রপে গ্রহণ করিলেন । ২২ ।
তৎপরে প্রসবকাল উপস্থিত হইলে মহিষী কান্তিমতী, আকাশ যেরূপ চন্দ্রকে প্রসৰ করে, তদ্রুপ জগতের তিমির নাশক একটা কুমার প্রসব করিলেন । ২৩ ।
এই বালকের মস্তকে স্বাভাবিক অলঙ্কারস্বরূপ একটা মণি সংযুক্ত ছিল। উহা তাহার পূর্বজন্মসংসন্ত বিবেকের ন্যায় নিৰ্ম্মল छ्व् ि॥ २8 !
বালকের মস্তকস্থিত পুণ্যময় সেই সুন্দর মণিট এত উজ্জ্বল ছিল যে তাহার প্রভায় রাত্রিকালও দিনের আকার ধারণ করিয়াছিল। ২৫ ।

